
Pellet Alla ma falta gorko e leñol am e dow ko'e
tagaaɗe ñande darngo

Ittaama e Abdullaahi Ibnu Amri Ibnil Al Aasi yo Alla wele ɓe (yo allah yardo he mabe)o
wii: Nelaaɗo yo jam e kisal woni e mum maaki: " Pellet Alla ma falta gorko e leñol am e
dow ko'e tagaaɗe ñande darngo o wertane capanɗe jeenay e jeenay ɗerewol, kala heen

ɗerewol ina tolno fotde ɗo yitere haaɗata, refti O wi'a: Mbela haɗa yedde huunde e
ɗum? Mbela winndooɓe Am reenooɓe tooñii ma? O wi'a alah Joom am, O wi'a mbela
haɗa jogii ngantu? O wi'a alah Joom am, O wi'a: Oho kay haɗa jogii ka am moƴƴere,
hannde a tooñetaake, ɗerewol yaltine ina heen: Mbeɗa seede wonde deweteeɗo e
goongo alah si wonah Alla, e mbeɗa seedo wonde Muhamdu ko maccuɗo Mum ko

nelaaɗo Alla, O wi'a addu peese ma, o wi'a Aan Joom am, hono ngal kartal waadi e ɗii
ɗereeji? O wi'a aan a tooñe-taake hannde, O wi'a pawee ɗereeji ɗi e balaas pawon kartal

ngal e peesirgal, ɗereeji ɗi koyi, kartal ngal nisi, alah ko ɓurata ko wondi e Innde Alla
nisde".

[صحيح] [رواه الترمذي وابن ماجه]

Annabi yo O his habri Alla ina suɓo gorko e leñol am e dow ko'e tagaaɓe ñande darnga o
nodde ngam haasbeede, o holle ɗereeji capanɗe jeenay e jeenay, ko ɗiin ngoni ɗereeji golle
mum bonɗe ɗe o gollatno ka aduno, njuuteendi kala heen ɗerawol ko fotde ɗo yitere waawi
haaɗde. Refti Alla tedduɗo O wi'a o gorko: mbela haɗa yedda huunde ko winnda ko e ɗi
ɗereeji? Mbela malaykaaji am deenooji binndooji tooñiima? Gorko o wi'a alah Joom am. Alla
tedduɗo O wi'a: Mbela haɗa jogii ngantu e ko mbaɗnaɗa ko e golle aduno? A yejjit wollo a
woopo wollo ko majjere waɗnuno ma ɗuum, Gorko o wi'a: Alah Joom am mi alah ngantu. Alla
tedduɗo O wi'a: Eey kay, haɗa jogii moƴƴer ka Amen, tooñannge alah e ma hannde. O wi'i: O
yaltina kartal ina winnda heen: Mbeɗa seedo deweteeɗo e goongo alah si wonah Alla, mbeɗa
seedo wonde Muhamadu ko maccuɗo makko e nelaaɗo makko. Alla wi'a: o gorko, addu
peesirgal (etirgalmada)ma. Gorko o wi'a hombo haawa: Aan Joom am! hono niseeki ngel
(etirgal)kartel waadi e ɗii ɗereeji?! Alla wi'a: Tooñannge yanatah e ma. O wii: Ɗereeji ɗi
mbaɗe e balaas, kartal ngal waɗe e balaas, balaas ɗereeji ɗi koyi, kartal ngal jaali ngal nisi,
Alla yaafii mbo.

